
НЭГ.ЕРӨНХИЙ ЗҮЙЛ

Газрын ерөнхий хуулийн төсөл /цаашид “хуулийн төсөл” гэх/-д шалгуур үзүүлэлтийн дагуу дүн шинжилгээ хийн, түүний үр нөлөөг тооцож, хуулийн төслийг боловсронгуй болгоход энэхүү үнэлгээний ажлын зорилго нь оршино. Энэхүү үнэлгээг Газрын тухай хуулийн шинэчилсэн найруулгын төслийн зүйл, хэсэг, заалтад Хууль тогтоомжийн тухай хуулийн 17 дугаар зүйлд заасны дагуу дүн шинжилгээ хийх, үр нөлөөг тооцож, давхардал, хийдэл, зөрчлийг илрүүлэн, хуулийн зүйл, заалтыг ойлгомжтой, хэрэгжих боломжтой байдлаар боловсруулахад зөвлөмж өгөх зорилгоор гүйцэтгэлээ. 

Үнэлгээ хийхээр сонгож авсан хуулийн төсөл нь хуулийн шинэчлэн найруулсан хуулийн төсөл хэлбэрээр боловсруулагдсан байна.

Хуулийн төслийн үр нөлөөг үнэлэх ажиллагааг Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хуулийн төслийн үр нөлөө тооцох                 аргачлал”-д /цаашид “Аргачлал” гэх/ заасны дагуу дараах үе шатаар хийлээ.

1.Шалгуур үзүүлэлтийг сонгох;
2.Хуулийн төслөөс үр нөлөө тооцох хэсгээ тогтоох;
3.Урьдчилан сонгосон шалгуур үзүүлэлтэд тохирох шалгах; хэрэгслийн дагуу үр нөлөөг тооцох;
4.Үр дүнг үнэлэх, зөвлөмж өгөх.

ХОЁР.ХУУЛИЙН ТӨСЛИЙН ҮР НӨЛӨӨГ ҮНЭЛЭХ ШАЛГУУР
ҮЗҮҮЛЭЛТИЙГ СОНГОСОН БАЙДАЛ, ҮНДЭСЛЭЛ

	Тус үнэлгээний ажлыг хийж гүйцэтгэхдээ хуулийн төслийн зорилго, хамрах хүрээ, зохицуулах асуудалтай уялдуулан Аргачлалын 2.9-д заасныг үндэслэн 6 шалгуур үзүүлэлтээс дараах 4 шалгуур үзүүлэлтийг сонголоо. Үүнд:

1.Зорилгод хүрэх байдал
2.Хүлээн зөвшөөрөгдөх байдал 
3.Ойлгомжтой байдал
4.Зардал
5.Харилцан уялдаа зэрэг болно.

2.1.Хуулийн төслийн үр нөлөөг үнэлэх шалгуур үзүүлэлтийг сонгосон үндэслэл:

“Зорилгод хүрэх байдал” шалгуур үзүүлэлтийн хүрээнд хуулийн төслийн зорилго нь тухайн хуулийн төслийн зохицуулалт анх дэвшүүлсэн зорилго буюу тулгамдсан бэрхшээлийг шийдвэрлэж чадах эсэхийг тогтоох, хуулийн төслийн зохицуулалтууд нь хуулийн төслийн үзэл баримтлал буюу хуулийн төслийг боловсруулах болсон үндэслэл, шаардлагад нийцсэн эсэх, мөн түүнийг тодорхой илэрхийлж чадахуйц байна уу гэдгийг тогтоох зорилгоор сонгосон болно. 

“Практикт хэрэгжих боломж” шалгуур үзүүлэлтийн хувьд уг хуулийн төсөл нь анхдагч хуулийн төсөл биш учраас уг шалгуур үзүүлэлтийн хүрээнд хуулийн төслийн зохицуулалтыг дагаж мөрдөх буюу хэрэгжүүлэх боломж байгаа эсэхийг, мөн хэрэгжүүлэх субъект, байгууллага нь хэн байх вэ гэдгийг тогтооход туршилтын ажиллагааг явуулах шаардлагагүй бөгөөд цаг хугацааны боломж хомс байсан тул сонгож аваагүй болно.

“Хүлээн зөвшөөрөгдөх байдал” шалгуур үзүүлэлтийн хүрээнд тухайн зохицуулалтад Монгол Улсын иргэн, хуулийн этгээд, төрийн байгууллагын эрх, үүрэг, тэдгээрийн ашиг сонирхол хөндөгдөж байгаа зохицуулалтыг сонгож авсан.

“Ойлгомжтой байдал” шалгуур үзүүлэлтийг хуулийн төсөл нь түүнийг хэрэглэх, хэрэгжүүлэх субъектийн хувьд ойлгомжтой байх нь хэрэгжилтийн үр дүнд шууд нөлөөлдөг. Хууль тогтоомжийн тухай хуульд зааснаар хуулийн төсөл нь бүтэц, хэлбэрийн хувьд логик дараалалтай, хэл зүй, найруулгын хувьд тодорхой, ойлгоход хялбараар томьёологдсон байх шаардлага тавигддаг.

Энэхүү хуулийн төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг хангасан эсэхийг хянах тогтоох зорилгоор энэхүү шалгуур үзүүлэлтийг сонгосон болно.

“Зардал” шалгуур үзүүлэлтийн хүрээнд хуулийн төсөл нь нэмэлт зардал үүсэхгүй гэж үзсэн бөгөөд тайланг Зардлын тооцооны тайланд дэлгэрэнгүй тусгасан болно.

“Харилцан уялдаа” гэсэн шалгуур үзүүлэлтийн хүрээнд хуулийн төслийн зүйл, заалт нь холбогдох бусад хуульд нийцсэн эсэхийг аргачлалд заасан асуултад хариулах байдлаар үнэлгээг хийхээр  тооцов. 

[bookmark: _Toc477893023]ГУРАВ. ХУУЛИЙН ТӨСЛӨӨС ҮР НӨЛӨӨГ ҮНЭЛЭХ ХЭСГИЙГ 
ТОГТООСОН БАЙДАЛ

Энэхүү хэсэгт уг хуулийн төслөөс үр нөлөөг нь үнэлэх хэсгээ тогтоож, сонгосон шалгуур үзүүлэлтийн хүрээнд холбогдох зүйл, заалтыг сонгоно. Энэхүү зүйл заалтыг сонгохдоо хууль зүйн хувьд шууд үр дагавар үүсгэж байгаа голлох ач холбогдол бүхий заалтуудыг сонгож авсан. Өөрөөр хэлбэл тухайн төслийн үр нөлөөг үнэлэхдээ цаг хугацаа, зардал хэмнэх үүднээс хуулийн төсөлд голлох ач холбогдол бүхий заалтыг сонгож, тухайн сонгож буй зүйл заалтын үр нөлөөг судална. 

3.1.“Зорилгод хүрэх байдал” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал

“Зорилгод хүрэх байдал” гэсэн шалгуур үзүүлэлтийн хүрээнд хуулийн төслийн үзэл баримтлалд тусгасан хуулийн төсөл боловсруулах болсон үндэслэл, хэрэгцээ шаардлагад хуулийн төслийн зорилго, зорилт, зохицуулалтууд нь нийцэж байгаа эсэхэд дүн шинжилгээ хийх үүднээс хуулийн төслийн үзэл баримтлалтай танилцаж, үзэл баримтлал болон хуулийн төслийн зорилго, түүнийг хангахад чиглэсэн зохицуулалтуудыг харьцуулах байдлаар дүн шинжилгээ хийнэ.

[bookmark: _Toc31897715]Газрын ерөнхий хуулийн шинэчилсэн найрууллагын төслийн зорилтыг “Энэ хуулийн зорилт нь Монгол Улсын нийт газар нутгийг зохистой төлөвлөх, өмчлүүлэх, эзэмшүүлэх, ашиглуулах, газрын кадастрт бүртгэх, хяналт тавих, хамгаалах, нөхөн сэргээхтэй холбоотой нийтлэг харилцааг зохицуулахад оршино” гэж тодорхойлсон бөгөөд энэхүү зорилтыг хангах зорилгоор тусгагдсан зүйл заалтыг сонгон авч “зорилгод хүрэх байдал”-ийн үр нөлөөг нь тооцно. Үүнд:	Comment by TUNGALAG: ХЗДХ яамны саналаар оруулав	Comment by TUNGALAG: ХЗДХ яамны санал


	№
	Зорилгод хүрэх байдал, дагалдах зорилтууд
	Сонгосон зүйл заалт

	1
	Газрын нэгдмэл сангийн удирдлага зохион байгуулалтыг оновчлох, удирдлагын тогтолцоог нэгдмэл, харилцан уялдаатай үр ашигтай байхаар төлөвлөх;
	Хуулийн төслийн 5 дугаар зүйлийн 5.1.4, 5.1.9 дэх заалт, 20 дугаар зүйлийн 20.1.1, 20.1.4, 20.2.1-20.2.10 дахь заалт.  

	2
	Газрын эрх зүйн харилцаа, түүнд оролцогч талуудын эрх, үүргийг тэгш, шударга, хүртээмжтэй, ил тод болгох, бүртгэх хяналт тавих
	Хуулийн төслийн 5 дугаар зүйлийн 5.1.5, 5.1.6, 5.1.9 дэх заалт, 52 дугаар зүйлийн  52.1-52.9 дэх хэсэг, 53 дугаар зүйлийн 53.1-53.6 дахь хэсэг, 56 дугаар зүйлийн  56.1.1-56.1.6, 56.2.1-56.2.13 дахь заалт, 61 дүгээр зүйлийн                             61.1.1-61.1.7 дахь хэсэг, 63 дугаар зүйлийн 63.1, 63.2, 83 дугаар зүйлийн                             83.1.1-83.1.9, 83.3 дахь хэсэг.

	3
	Газрыг хамгаалах, нөхөн сэргээх, тэдгээртэй холбоотой суурь харилцааны үндсийг тодорхойлох 
	Хуулийн төслийн 96 дугаар зүйлийн 96.1.1-96.1.4 дэх хэсэг, 113 дугаар зүйлийн 113.1 дэх хэсэг.



3.2.“Ойлгомжтой байдал” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал

“Ойлгомжтой байдал” гэсэн шалгуур үзүүлэлтийн хүрээнд уг хуулийн төслийн зүйл заалтад бүхэлд нь дүн шинжилгээ хийж, үр нөлөөг тооцно. /Хуулийн төсөл 11 бүлэг,                            115 зүйлтэй/

3.3.“Хүлээн зөвшөөрөгдөх байдал” шалгуур үзүүлэлтийн хүрээнд хуулийн төслөөс үр нөлөөг нь тооцох хэсгээ тогтоосон байдал

“Хүлээн зөвшөөрөгдөх байдал” шалгуур үзүүлэлтийн хүрээнд уг хуулийн төслийг хэрэгжүүлэх байгууллагын үйл ажиллагаанд нийцэж байгаа эсэхийг шалгав. 

	Хүлээн зөвшөөрөгдөх байдал
	Сонгосон зүйл заалт

	Газрын зах зээлийн үнийн мэдээллийн санг бүрдүүлэх, бүртгэл хөтлөх, олон нийтэд үнэ ханшийн мэдээллээр үйлчлэх, биржийн мэдээллийн сангаас лавлагаа олгох.
	Хуулийн төслийн  86 дугаар зүйлийн 86.1.5 дахь заалт.

	Газрын төлөв байдал, чанарын мониторинг, хянан баталгааны мэдээллийг бүрдүүлэх, боловсруулах, хадгалах, түгээх, мэдээллийн нэгдсэн сан, системтэй байх бөгөөд системийг газрын асуудал эрхэлсэн төрийн захиргааны байгууллага эрхлэнэ.
	Хуулийн төслийн 92 дугаар зүйлийн 92.5 дахь хэсэг.




ДӨРӨВ.ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ
ХУУЛИЙН ТӨСЛИЙН ҮР НӨЛӨӨГ ҮНЭЛСЭН БАЙДАЛ

Өмнөх үе шатуудад хуулийн төслийн үр нөлөөг үнэлэх шалгуур үзүүлэлтийг сонгож, үр нөлөөг үнэлэх хэсгээ тогтоосон тул тэдгээрт тохирох шалгах хэрэгслийг дараах байдлаар харуулав:

	№
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1
	Зорилгод хүрэх байдал
	Хуулийн төслийн 5 дугаар зүйлийн 5.1.4, 5.1.5, 5.1.6, 5.1.9 дэх хэсэг, 20 дугаар зүйлийн   20.1.1, 20.1.4, 20.2.1-20.2.10 дахь заалт,   52 дугаар зүйлийн 52.1-52.9 дэх хэсэг, 53 дугаар зүйлийн    53.1-53.6 дахь хэсэг, 56 дугаар зүйлийн  56.1.1-56.1.6, 56.2.1-56.2.13 дахь заалт, 61 дүгээр зүйлийн 61.1.1-61.1.9, 63 дугаар зүйлийн 63.1, 63.2, 83 дугаар зүйлийн                          83.1.1-83.1.9, 83.3 дахь хэсэг, 96 дугаар зүйлийн                          96.1.1-96.1.4, 96.2 дахь хэсэг, 113 дугаар зүйлийн 113.1 дэх хэсэг.
	Зорилгод дүн шинжилгээ хийх

	3
	Ойлгомжтой байдал
	Хуулийн төслийг бүхэлд нь тооцно
	Ойлгомжтой байдлыг судлах, ингэхдээ Хууль тогтоомжийн тухай хууль болон аргачлалд заасан асуулгаар хуулийн төслийг шалгах.

	4
	Хүлээн зөвшөөрөгдөх байдал
	Хуулийн төслийн 24 дүгээр зүйлийн 24.1, 24.7, 24.8, 24.9 дэх хэсэг, 86 дугаар зүйлийн 86.1.5 дахь заалт.
	Хүлээн зөвшөөрөгдөх байдлын судалгаа хийх  асуудлын хүрээнд холбогдох байгууллагуудаас бичгээр санал авч, газрын асуудал эрхэлсэн төрийн захиргааны болон орон нутгийн газрын асуудал эрхэлсэн төрийн захиргааны байгууллагын шинээр нэврүүлсэн үйлчилгээ, хуулийн төсөлд тусгагдсан байдалд дүн шинжилгээ хийх. 

	5
	Зардал
	Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлалын дагуу тусад нь тооцно.
	Зардлын тооцоо хийх

	6
	Харилцан уялдаа
	Хуулийн төслийг бүхэлд нь тооцно
	Хуулийн төслийн уялдаа холбоог Хууль тогтоомжийн тухай хууль болон аргачлалд заасан асуулгуудаар шалгах



Дээрх урьдчилан сонгосон шалгуур үзүүлэлтэд тохирсон шалгах хэрэгслийн дагуу хуулийн төслийн үр нөлөөг дараах байдлаар үнэллээ:

4.1.“Зорилгод хүрэх байдал” шалгуур үзүүлэлтээр үнэлсэн байдал

	Газрын нэгдмэл сангийн удирдлага зохион байгуулалтыг оновчлох, удирдлагын тогтолцоог нэгдмэл, харилцан уялдаатай үр ашигтай байхаар төлөвлөх зорилтын хүрээнд хуулийн төслийн 5 дугаар зүйлийн 5.1.4, 5.1.9,  20 дугаар зүйлийн 20.1.1, 20.1.4,                           20.2.1-20.2.10 дахь заалтад дүн шинжилгээ хийсэн байдал.



Дээрх зорилгыг хэрэгжүүлэх үүднээс хуулийн төслийн 5 дугаар зүйлийн 5.1.4-т “газрын эрхийг олгох, гэрээ байгуулахдаа ил тод, нээлттэй, тэгш байдал, шударга ёсыг хангаж, кадастрын нэгдсэн бүртгэлд бүртгэн баталгаажуулах”, 5.1.89-т “газрын талаарх мэдээлэл, газрын асуудал эрхэлсэн байгууллага, албан хаагчийн үйл ажиллагаа ил тод, нээлттэй байх”, 20 дугаар зүйлийн 20.1.1-д “төрийн байгууллагын эрх, үүргийг тодорхой болгож, үйл ажиллагааны нэгдмэл байдлыг хангаж, давхардлыг арилгах”, 20.1.4-т “газрын харилцаанд цахим засаглалыг нэвтрүүлэх”, 20.2.1-д “Улсын Их Хурал төрөөс газрын талаар баримтлах бодлогыг тодорхойлно”, 20.2.2-д “Засгийн газар газрын харилцаанд төрөөс баримтлах бодлогыг хэрэгжүүлж, газрын нэгдмэл сангийн удирдлагыг хэрэгжүүлэгч төрийн өмчит нийтийн эрх зүйн этгээдийг нийтлэг зорилтод нэгтгэн чиглүүлэх, салбар хоорондын уялдаа, хууль тогтоомжийн хэрэгжилтийг нэгдсэн удирдлагаар хангаж ажиллана”, 20.2.3-д “газрын асуудал эрхэлсэн төрийн захиргааны төв байгууллага төрөөс газрын талаар баримтлах нэгдсэн бодлого, газрын тухай хууль тогтоомж, түүнийг хэрэгжүүлэхтэй холбогдуулан Засгийн газраас гаргасан шийдвэрийн хэрэгжилтийг хангах ажлыг удирдан зохион байгуулна”, 20.2.4-т “байгаль орчны асуудал эрхэлсэн төрийн захиргааны төв байгууллага нь хүрээлэн буй орчин, биологийн төрөл зүйлийг хадгалах, хамгаалах, улсын тусгай хамгаалалттай газар нутгийн газрын харилцааг зохицуулах чиглэлээр газрын асуудал эрхэлсэн төрийн захиргааны төв байгууллагатай хамтран ажиллана”, 20.2.5-д “хөдөө аж ахуйн асуудал эрхэлсэн төрийн захиргааны төв байгууллага нь байгалийн бүс, бүслүүрийн онцлог, байгаль хөдөө аж ахуйн бүсийн экологи, аж ахуйн чадавхид нийцүүлэн мал маллагаа, хадлан, тариалан, бэлчээрийн газрыг зүй зохистой ашиглах, хамгаалах, нөхөн сэргээх чиглэлээр газрын асуудал эрхэлсэн төрийн захиргааны төв байгууллагатай хамтран ажиллана”, 20.2.6-д “уул уурхайн асуудал эрхэлсэн төрийн захиргааны төв байгууллага нь газрын хэвлийн баялаг, эрдэс түүхий эдийг зохистой ашиглах бодлогыг тодорхойлж хэрэгжүүлэх, газрын хэвлийг ашиглах, геологийн судалгаа хийх чиглэлээр газрын асуудал эрхэлсэн төрийн захиргааны төв байгууллагатай хамтран ажиллана”,    20.2.7-д “бусад төрийн захиргааны төв байгууллага эрхлэх асуудлын хүрээний хамаарах асуудлаар газрыг ашиглах горим, хамгаалалтын зурвастай холбоотой журам, норм, дүрмийг боловсруулахж хэрэгжилтийг хангах чиглэлээр газрын асуудал эрхэлсэн төрийн захиргааны төв байгууллагатай хамтран ажиллана”, 20.2.8-д “газрын асуудал эрхэлсэн төрийн захиргааны байгууллага газрын ерөнхий хууль тогтоомж, түүнийг хэрэгжүүлэхтэй холбогдуулан гаргасан Засгийн газар болон газрын асуудал эрхэлсэн төрийн захиргааны төв байгууллагын шийдвэрийн хэрэгжилтийг хангах, энэ хуулийн 23--т заасан чиг үүргийг хэрэгжүүлж, улсын тусгай хэрэгцээний газрын гэрчилгээ олгож, энэ хуулийн 25.2-т заасан системд бүртгэж, баталгаажуулан ашиглалтад хяналт тавьж ажиллана”, 20.2.9-т “аймаг, нийслэл, сум, дүүргийн иргэдийн Төлөөлөгчдийн Хурал нутаг дэвсгэртээ газрын ерөнхий хууль тогтоомжийн биелэлтэд хяналт тавьж, тухайн шатны Засаг даргын боловсруулсан ерөнхий болон жилийн төлөвлөгөөг хянан баталж, газар зохион байгуулалтын улсын ерөнхий болон жилийн төлөвлөгөөний хэрэгжилтэд нь хяналт тавина”,                      20.2.10-т “аймаг, нийслэл, сум, дүүргийн Засаг дарга нутаг дэвсгэртээ газрын ерөнхий хууль тогтоомжийн хэрэгжилтийг хангаж, тухайн шатны газар зохион байгуулалтын жилийн төлөвлөгөөг боловсруулж, батлуулах бөгөөд газар зохион байгуулалтын улсын ерөнхий болон жилийн төлөвлөгөөний хэрэгжилтийг хангаж, газар хамгаалах, нөхөн сэргээх, газар чөлөөлөх асуудлыг хууль тогтоомжийн хүрээнд эрхэлнэ” гэж тодорхойлсон байгаа нь газрын нэгдмэл сангийн удирдлага зохион байгуулалтыг оновчлох, удирдлагын тогтолцоог нэгдмэл, харилцан уялдаатай үр ашигтай байх зорилтыг хангаж байна.

	Газрын эрх зүйн харилцаа, түүнд оролцогч талуудын эрх, үүргийг тэгш, шударга, хүртээмжтэй, ил тод болгох, бүртгэх хяналт тавих зорилтын хүрээнд хуулийн төслийн 5 дугаар зүйлийн 5.1.5, 5.1.6, 5.1.9 дэх заалт, 52 дугаар зүйлийн 52.1-52.9 дэх хэсэг, 53 дугаар зүйлийн 53.1-53.6 дахь хэсэг, 56 дугаар зүйлийн 56.1.1-56.1.6 дахь хэсэг, 56.2.1-56.2.13 дахь хэсэг, 61 дүгээр зүйлийн 61.1.1-61.1.9, 63 дугаар зүйлийн 63.1, 63.2, 83 дугаар зүйлийн 83.1.1-83.1.9, 83.3 дахь хэсэгт  дүн шинжилгээ хийсэн байдал.



	Хуулийн төслийн  5 дугаар зүйлийн 5.1.5-д “5.1.5.газрыг хуульд заасан нөхцөл, журмын дагуу үндсэн зориулалтаар нь үр ашигтай, зохистой эзэмших, ашиглах, хамгаалах, нөхөн сэргээх, учруулсан хохирлыг зайлшгүй нөхөн төлүүлдэг байх”, 5.1.6-д “газрын төлөв байдал, чанарт байнгын хяналт тавьж, газар нь төр, иргэн, олон нийтийн хяналт, хамгаалалтад байх”, 5.1.89-т “газрын талаарх мэдээлэл, газрын асуудал эрхэлсэн байгууллага, албан хаагчийн үйл ажиллагаа ил тод, нээлттэй байх”, 52 дугаар зүйлийн                  52.1-д “Монгол Улсын иргэн газрын хязгаарлагдмал эрхийг үнэгүй авах хүсэлтээ газрын асуудал эрхэлсэн төрийн захиргааны байгууллагын баталсан загварын дагуу кадастрын /танилт нэвтрэлтийн/ цахим системээр гаргана.”, 52.2-т “Дүүргийн газрын алба, сумын газрын даамал хүсэлтийг хүлээн авч, бүртгэн, суурин болон хээрийн судалгааг хийж, аймаг, нийслэлийн газрын асуудал эрхэлсэн төрийн захиргааны байгууллагад энэ хуулийн                     24.2.4-т заасан кадастрын цахим системээр ажлын 5 өдрийн дотор шилжүүлнэ.”, 52.3-т “Аймаг, нийслэлийн газрын асуудал эрхэлсэн төрийн захиргааны байгууллага харьяаллын дагуу хүсэлтийг хянан үзэж, газрын хязгаарлагдмал эрх олгох эсэх шийдвэрийг 15 хоногийн дотор гаргана.”, 52.4-т “Газрын хязгаарлагдал эрх олгож шийдвэрлэсэн бол газрын хязгаарлагдмал эрхийг эд хөрөнгийн эрхийн улсын бүртгэлд бүртгүүлэх мэдүүлгийг цахимаар Улсын бүртгэлийн ерөнхий хуулийн 9.11-д заасан дундын мэдээллийн санд мэдүүлнэ.”, 52.5-д “Газрын хязгаарлагдмал эрх олгох тухай аймаг, нийслэлийн газрын асуудал эрхэлсэн төрийн захиргааны байгууллагын шийдвэрт газрын хязгаарлагдмал эрх олгосон иргэний овог нэр, регистрын дугаар, газрын хязгаарлагдмал эрхийн төрөл, газрын хэмжээ, байршил, хил зааг, зориулалтыг тусгана.”, 52.6-д “Дундын мэдээллийн санд аймаг, нийслэлийн газрын асуудал эрхэлсэн төрийн захиргааны байгууллагын илгээсэн мэдүүлгийг харьяа улсын бүртгэлийн байгууллага эд хөрөнгийн эрхийн улсын бүртгэлд бүртгэж, бүртгэлийн дугаар олгоно. Улсын бүртгэлийн дугаарыг дундын мэдээллийн сангаар дамжуулан цахим системээр олгоно.”, 52.7-д “Дүүргийн газрын алба, сумын газрын даамал нь энэ хуулийн 24.2.2, 24.2.3-т заасан үйл ажиллагааг хийнэ.”, 52.8-д “Улсын бүртгэлийн асуудал эрхэлсэн төрийн захиргааны байгууллага энэ хуулийн 52.6-д заасан улсын бүртгэлийн дугаар олголтын явцад байнгын хяналт тавьж ажиллана.”, 52.9-д “Иргэнд газрын хязгаарлагдмал эрх олгох, өргөдөл, гомдол, хүсэлт шийдвэрлэлтийн ил тод, нээлттэй байдлыг газрын асуудал эрхэлсэн төрийн захиргааны байгууллага кадастрын цахим систем болон бусад хэлбэрээр хангаж ажиллана.”, 53.1-д “Энэ хуулийн 51.2-т зааснаас бусад тохиолдолд газрын хязгаарлагдмал эрхийг дуудлага худалдаа, төсөл сонгон шалгаруулалтын журмаар олгоно.”, 53 дугаар зүйлийн 53.2-т “Төрийн өмчийн газар дээр газрын хязгаарлагдмал эрх олгох дуудлага худалдаа, төсөл сонгон шалгаруулах үйл ажиллагааг аймаг, нийслэлийн газар зохион байгуулалтын жилийн төлөвлөгөөг үндэслэн аймаг, нийслэлийн газрын асуудал эрхэлсэн төрийн захиргааны байгууллага саналыг үндэслэн энэ хуулийн 87 дугаар зүйлд заасан газрын бирж зохион байгуулна.”, 53.3-т “Газрын бирж нь цахим системээр газрын дуудлага худалдааг зохион байгуулж ялагчийг тодруулж, газрын хязгаарлагдмал эрхийг баталгаажуулах зөвшөөрлийг олгоно.”, 53.4-т “Аймаг, нийслэлийн газрын асуудал эрхэлсэн төрийн захиргааны байгууллага газрын биржээс зөвшөөрөл олгосон иргэн, хуулийн этгээдэд газрын хязгаарлагдмал эрх олгох шийдвэр гаргана.”, 53.5-т “Газрын хязгаарлагдмал эрх олгох тухай аймаг, нийслэлийн газрын асуудал эрхэлсэн төрийн захиргааны байгууллагын шийдвэрт газрын хязгаарлагдмал эрх олгосон иргэн, аж ахуйн нэгж, байгууллагын оноосон нэр, регистрын дугаар, газрын хязгаарлагдмал эрхийн төрөл, газрын хэмжээ, байршил, хил зааг, зориулалтыг тусгана.”, 53.6-д “Төсөл сонгон шалгаруулалт болон дуудлага худалдаагаар газрын хязгаарлагдмал эрхийг баталгаажуулахдаа энэ хуулийн 52.4-52.9-д заасныг баримтлана.”, 56 дугаар зүйлийн 56.1.1-д “газрын хязгаарлагдмал эрхээ зохих журмын дагуу бусдад шилжүүлэх, өвлүүлэх, түрээслэх, барьцаалах”, 56.1.2-т “газрын  хязгаарлагдмал эрхийн гэрээнд заасан үүргээ зохих ёсоор биелүүлж ирсэн бол эрхийн хугацаа дуусахад хугацааг сунгуулах хүсэлт гаргах”, 56.1.3-т “газрыг улсын болон орон нутгийн тусгай хэрэгцээ, нийгмийн зайлшгүй хэрэгцээнд авах шийдвэр гарсан бол хуульд заасан нөхөх олговор авах”, 56.1.4-т “эрх олгогдсон газарт учруулсан хохирлыг гэм буруутай этгээдээр тогтоосон журмын дагуу нөхөн төлүүлэх”, 56.1.5-д “газрын узуфруктын зориулалтыг өөрчлөхгүйгээр уг газрыг ашиглахад зайлшгүй шаардлагатай барилга байгууламж барих, тоног төхөөрөмж суурилуулах”, 56.1.6-д “барилга, байгууламж барих эрхтэй этгээд газар дээрээ барилга, байгууламж барих”, 56.2.1-д “газрын хязгаарлагдмал эрх олгох шийдвэр гарснаас хойш 14 хоногт багтаан газрын хязгаарлагдмал эрхийн гэрээ байгуулах”,                       56.2.2-т “газрын төлбөрийг тогтоосон хугацаанд төлөх”, 56.2.3-т “газрыг зориулалтын дагуу ашиглах”, 56.2.4-т “гэрээнд заасан үүргээ биелүүлэх”, 56.2.5-д “газрын төлөв байдал, чанарын хянан баталгааг тогтоосон хугацаанд хийлгэх”, 56.2.6-д “газрын төлөв байдал, чанарыг дордуулсан бол учруулсан хохирлыг тогтоосон журмын дагуу нөхөн төлөх”,                    56.2.7-д “газрын хязгаарлагдмал эрхийг барьцаалах, түрээслэх тохиолдолд газрын асуудал эрхэлсэн төрийн захиргааны байгууллагаас зөвшөөрөл авах”,  56.2.8-д “барьцааны болон түрээсийн гэрээг эрхийн кадастрын бүртгэлд бүртгүүлэх”, 56.2.9-д “бусдын эрх, хууль ёсны ашиг сонирхлыг зөрчихгүй байх”, 56.2.10-т “газрыг улсын болон орон нутгийн тусгай хэрэгцээ, нийгмийн зайлшгүй хэрэгцээнд зориулж эргүүлэн авах шийдвэр гарч, гэрээ байгуулсан бол хуульд заасан хугацаанд газрыг чөлөөлөх”, 56.2.11-д “газрын хэмжээ, байршлыг өөрчлөхгүй байх”, 56.2.12-т “газрыг үр ашигтай, зохистой ашиглах, хамгаалах, байгаль орчныг хамгаалах тухай хууль тогтоомж болон эрх бүхий байгууллагын шийдвэр, хууль ёсны шаардлагыг биелүүлэх”, 56.2.13-т “хууль тогтоомжид заасан бусад үүрэг”, 61.1.1.газрыг арчлан хамгаалах, нөхөн сэргээх үүргээ зөрчиж газрыг бохирдуулсан, газрын төлөв байдал, чанарыг доройтуулсан”, 61 дүгээр зүйлийн 61.1.1-т “газрыг арчлан хамгаалах, нөхөн сэргээх үүргээ зөрчиж газрыг бохирдуулсан, газрын төлөв байдал, чанарыг доройтуулсан”, 61.1.2-т “энэ хуульд өөрөөр заагаагүй бол газрын хязгаарлагдмал эрхээр газрыг зориулалтын дагуу 2 жил дараалан ашиглаагүй”, 61.1.3-т “газрын төлбөрийг 1 жилийн хугацаанд бүрэн төлөөгүй”, 61.1.4-т “Газрын ерөнхий хууль тогтоомжийг зөрчсөн”,  61.1.5-д “газрын  хязгаарлагдмал эрхийн гэрээний үүргээ 2 ба түүнээс  дээш удаа зөрчсөн”, 61.1.6-д “иргэн, аж ахуйн нэгж, байгууллага нь газрын хязгаарлагдмал эрх олгосон шийдвэр гарсанаас хойш 30 хоногийн дотор газрын хязгаарлагдмал эрхийн гэрээгээ байгуулаагүй”, 61.1.7-д “газрыг гадаадын иргэн, гадаадын хуулийн этгээд, олон улсын байгууллагад шилжүүлсэн, ашиглуулсан”, 61.1.8-д “газрыг хүн амын эрүүл мэнд, байгаль хамгаалал, үндэсний аюулгүй байдалд харшлах, байгаль орчны тэнцвэрт байдлыг алдагдуулах аливаа үйл ажиллагаа явуулсан”, 61.1.9-т “өмчлөгчийн зөвшөөрөлгүйгээр бусдад барьцаалсан, түрээслүүлж ашиглуулсан”, 63 дугаар зүйлийн 63.1-д “Иргэн, аж ахуйн нэгж, байгууллага газрын хязгаарлагдмал эрх дуусгавар болоход хууль болон гэрээнд өөрөөр заагаагүй бол уг газрыг 45 хоногийн хугацаанд чөлөөлж, дүүргийн газрын алба, сумын газрын даамалд хүлээлгэн өгнө”, 63.2-т “Газрын хязгаарлагдмал эрхийн хугацаа дуусгавар болоход уг газарт салшгүй бэхлэгдсэн ердийн ашиглалтад байгаа барилга байгууламжийг төрд хүлээлгэн өгнө”, 83 дугаар зүйлийн 83.1.1-д “хууль бус баримт бүрдүүлэх, хууран мэхлэх замаар шийдвэр гаргуулсан нь тогтоогдсон”, 83.1.2-т “бусдад дамжуулан ашиглуулсан”, 83.1.3-т “эрх бүхий байгууллагын зөвшөөрөлгүйгээр барилга байгууламж барих оролдлого хийсэн, үйл ажиллагааг эхлүүлсэн”, 83.1.4-т “газрыг нийгмийн зайлшгүй шаардлагаар нийтийн зориулалтаар ашиглахаар шийдвэрлэсэн”, 83.1.5-д “газрыг зориулалтын дагуу 2 жилийн хугацаанд ашиглаагүй”, 83.1.6-д “тухайн жилийн газрын төлбөрийг ногдуулалт үүссэнээс хойш 1 жилийн хугацаанд төлөөгүй”, 83.1.7-д “Энэ хуулийн 18 дугаар зүйлд заасан журмын дагуу газрыг тусгай хэрэгцээнд авсан”, 83.1.8-д “газрыг хүн амын эрүүл мэнд, байгаль хамгаалал, үндэсний аюулгүй байдлын ашиг сонирхолд харшаар ашигласан нь эрх бүхий байгууллагын дүгнэлтээр тогтоогдсон”, 83.1.9-т “газар ашиглуулах шийдвэрийг шүүхийн шийдвэрээр хүчингүй болгосон”, 83.3-т “Газар ашиглах гэрээг хүчингүй болгох шийдвэрийн талаар газар ашиглагч иргэн, аж ахуйн нэгж, байгууллагад ажлын 5 өдрийн дотор мэдэгдэнэ.” гэж  тус тус тусгасан нь газрын эрх зүйн харилцаа, түүнд оролцогч талуудын эрх, үүргийг тэгш, шударга, хүртээмжтэй, ил тод болгох, бүртгэх хяналт тавих зорилгод нийцэж байна.

	Газрыг хамгаалах, нөхөн сэргээх, тэдгээртэй холбоотой суурь харилцааны үндсийг тодорхойлох зорилгын хүрээнд хуулийн төслийн Хуулийн төслийн 96 дугаар зүйлийн 96.1.1-96.1.4, 96.2 дахь хэсэг, 113 дугаар зүйлийн 113.1 дэх хэсэгт шинжилгээ хийсэн байдал



	Хуулийн төслийн 96 дугаар зүйлийн 96.1.1-д “газрын төлөв байдал, чанар алдагдах, байгалийн аясаар болон хүний үйл ажиллагааны улмаас хөрсний үржил шим буурах, газрын ургамлын бүрхэвч талхлагдах, хөрс элэгдэх, эвдрэх, хуурайших, намагших, давсжих, ахуйн болон үйлдвэрийн хог хаягдал, хими, биологи, цөмийн болон бусад хортой бодисоос урьдчилан сэргийлэх арга хэмжээг өөрийн зардлаар хэрэгжүүлэх”, 96.1.2-т “ашигт малтмал, газрын тос, уламжлалт бус газрын тос олборлох, тээвэрлэх, барилгын материал бэлтгэх, төмөр зам, авто зам тавих, эрэл хайгуул, сорилт туршилт, судалгаа шинжилгээний ажил хийх болон бусад зориулалтаар ухаж ашигласнаас элэгдэж, эвдэрч гэмтсэн газрыг тухай бүр өөрийн хүч, хөрөнгөөр нөхөн сэргээж, засаж тохижуулах”, 96.1.3-т “газар, түүний баялаг, түгээмэл тархацтай ашигт малтмал ашиглахдаа байгаль орчинд сөрөг нөлөө үзүүлэхгүй байх”, 96.1.4-т “өвөрмөц экосистем, ойн төгөл, усны сан бүхий газар, ховор, ховордсон амьтан, ургамал, түүх, соёлын үл хөдлөх дурсгал зүйл бүхий газрыг хамгаалах”, 96.2-т “Энэ хуулийн 96.1-д заасан үүргийн хэрэгжилтийг холбогдох төрийн бүх шатны байгууллага, албан тушаалтан зохион байгуулж, хяналт тавина.”, 113 дугаар зүйлийн 113.1-т “Газрыг доройтуулж, эсхүл бохирдуулж хохирол учруулсан иргэн, аж ахуйн нэгж, байгууллага нь Эрүүгийн болон Зөрчлийн тухай тухай хуулиар хариуцлага хүлээсэн эсэхээс үл хамааран уг хохирлыг өөрийн хүч хөрөнгөөр арилгаж, тухайн газарт нөхөн сэргээлт хийх үүрэгтэй. Хэрэв нөхөн сэргээлтийг мэргэжлийн байгууллагаар гүйцэтгүүлсэн бол үүнтэй холбогдон гарсан зардлыг буруутай этгээд бүрэн хариуцна.” гэж  газрыг хамгаалах, нөхөн сэргээх, газарт учирсан хохиролыг нөхөн төлөхтэй холбоотой харилцааны субьектын талаар тодорхой тусгаж өгсөн нь Газрыг хамгаалах, нөхөн сэргээх, тэдгээртэй холбоотой суурь харилцааны үндсийг тодорхойлох зорилгод бүрэн нийцэж байна.

4.2.“Хүлээн зөвшөөрөгдөх байдал” шалгуур үзүүлэлтийн хүрээнд үнэлсэн байдал

	Хуулийн төслийн 86 дугаар зүйлийн 86.1.5, 109 дүгээр зүйлийн 109.4, 109.5-т  шинжилгээ хийсэн байдал



Төрийн байгууллагаас иргэн, хуулийн этгээдэд мэдээлэл өгөхдөө холбогдох хуулийг дагаж мөрддөг.  Мэдээллийн ил тод байдал ба мэдээлэл авах эрхийн тухай хуулийн                              5 дугаар зүйлийн 5.1-д мэдээллийг ил тод байдал ба мэдээлэл авах эрхийг хангах үйл ажиллагаанд баримтлах зарчмын нэг болох хуулийн дагуу нууцад хамааруулснаас бусад бүх мэдээлэл нээлттэй байх гэж заасан бөгөөд хуулийн төслийн 24 дүгээр зүйлийн                             24.1-д “Газрын асуудал эрхэлсэн төрийн захиргааны байгууллага улсын хэмжээнд “Газрын нэгдмэл сангийн удирдлагын нэгдсэн цахим систем /цаашид “газрын удирдлагын цахим систем” гэх/-ийг ажиллуулна.”, 24.7-д “Газрын удирдлагын цахим систем нь байгаль орчны мэдээллийн сан, улсын бүртгэлийн мэдээллийн сан, геологи, уул уурхай, эрдэс баялагийн мэдээллийн сан болон төрийн мэдээллийн бусад сантай мэдээлэл солилцох боломжтой байх бөгөөд төрийн цахим мэдээллийн сан хариуцсан байгууллагад дундын мэдээллийн сан үүсгэн ажиллуулна.”, 24.8-д “Газрын удирдлагын цахим систем нь дундын мэдээллийн сангаар дамжуулан  Уулсын бүртгэлийн асуудал эрхэлсэн төрийн захиргааны байгууллагатай эд хөрөнгийн эрхийн бүртгэлийн, татварын асуудал эрхэлсэн төрийн захиргааны байгуулллагатай газрын үнэлгээ, татвар, төлбөрийн, байгаль орчны асуудал эрхэлсэн төрийн захиргааны төв байгууллагатай тусгай хамгаалалттай газар нутагт газар ашиглуулахбайгалийн нөөцийн мэдээллийн, ашигт малтмалын асуудал эрхэлсэн байгууллагатай ашигт малтмалын лиценз тусгай зөвшөөрөлтэй холбоотой асуудлааролгох чиглэлээр өдөр тутам мэдээлэл солилцох үйл ажиллагааг хангаж ажиллана.”,  24.9-д “Энэ хуулийн 24.1-д заасан цахим системийн үйл ажиллагаа болон мэдээлэл нь улсын хэмжээнд нэгдсэн, олон нийтэд нээлттэй, ил тод байна.”, 86 дугаар зүйлийн 86.1.5-д “газрын зах зээлийн үнийн мэдээллийн санг бүрдүүлэх, бүртгэл хөтлөх, олон нийтэд үнэ ханшийн мэдээллээр үйлчлэх, биржийн мэдээллийн сангаас лавлагаа олгох” гэж тус тус заасан байгаа нь хүлээн зөвшөөрөгдөх байдлын шалгуур үзүүлэлтийг хангаж  байна.

4.3.“Ойлгомжтой байдлыг судлах” шалгуур үзүүлэлтийн хүрээнд хийсэн үнэлгээ:

Энэ шалгуур үзүүлэлтийн хүрээнд төсөлд холбогдох байгууллагаас тусгайлан санал ирээгүй бөгөөд Хууль тогтоомжийн тухай хуулийн 29 дүгээр зүйлд заасан “Хуулийн төслийн эх бичвэрийн агуулгад тавих нийтлэг шаардлага”, 30 дугаар зүйлд заасан “Хуулийн төслийн хэл зүй, найруулгад тавих нийлтэг шаардлага хангасан эсэх” мөн Хууль тогтоомжийн төсөл боловсруулах аргачлалыг баримталсан эсэхийг судалж үнэллээ.

Дээрх байдлаар хуулийн төслийн ойлгомжтой байдлыг үнэлэхэд хуулийн төсөл нь нийтлэг байдлаараа хуулийн төслийн эх бичвэрийн агуулгад тавих нийтлэг шаардлага, хуулийн төслийн хэл зүй, найруулгад тавих нийтлэг шаардлагыг хангасан байна.

4.4.“Харилцан уялдаа” шалгуур үзүүлэлтийн хүрээнд үнэлсэн байдал:

“Хуулийн төслийн уялдаа холбоог шалгах” гэсэн шалгах хэрэгслээр хуулийн давхардал, хийдэл, зөрчлийг судлан, хуулийн төслийн дотоод болон бусад хуультай уялдах уялдаа холбоог сайжруулах юм. Түүнчлэн хууль тогтоомжийн төслийн үр нөлөөг үнэлэх аргачлалд заасан дараахь асуудлыг тодорхойлох байдлаар хуулийн төслийн харилцан уялдаатай байдлыг үнэллээ.

-”газар” гэж газрын гадаргуу, түүний бүрдэл хэсэг болох хөрс, ургамал, ой, ус, газрын хэвлий, түүний баялаг, агаар бүхий орон зайн давхаргыг /4.1.1/; 
-“газар өмчлөх эрх” гэж газрыг хуулиар зөвшөөрсөн хүрээнд эзэмших, ашиглах, захиран зарцуулах эрхийг /4.1.2/;
- “газрын хязгаарлагдмал эрх” гэж төрийн өмчийн газрыг үр шимийг нь хүртэх, ашиг олох, эдийн засгийн эргэлтэд оруулах зорилгоор энэ хуульд заасан зориулалт, нөхцөл, болзлын дагуу эзэмших, ашиглах эрхийг /4.1.3/; 
- “газрын узуфрукт” гэж үр шимийг нь хүртэх, ашиг олох зорилгоор газрыг хязгаартай эзэмшиж, ашиглах эрхийг /4.1.4/;
 - “төрийн өмчийн газар дээр барилга байгууламж барих эрх” гэж газрын гадаргуу дээр болон доор барилга байгууламж барих, уг барилга байгууламжаа болон барилга байгууламж барих эрхээ гуравдагч этгээдэд өвлүүлэх, барьцаалах, худалдах болон бусад хэлбэрээр захиран зарцуулах эрхтэйгээр тухайн газрыг хязгаартайгаар эзэмшиж, ашиглах эрхийг/4.1.5/өөрийнртайгаар эзэмшиж, аши эрхийг;
 -“кондоминиум эрх” гэж хоёр болон түүнээс дээш өмчлөгчтэй барилгын доорх болон орчны газрын эрхийг дундаа хамтран хязгаартайгаар эзэмшиж, ашиглах эрхийг /4.1.6/;
 -“сервитут” гэж газрын эрхээ хэрэгжүүлэх зорилгоор газрын  хязгаарлагдмал эрх болон газар өмчлөх эрхийг хязгаарлахыг /4.1.7/;
 -“газрын төлөв байдал, чанарын хянан баталгаа” гэж газрыг үр ашигтай, зохистой ашиглах, хамгаалах үйл ажиллагаанд төрийн хяналтыг тасралтгүй хэрэгжүүлэх зорилгоор газрын төлөв байдал, чанарын тогтвортой, гол үзүүлэлтүүдийг хууль тогтоомжид заасан хугацаанд давтан тодорхойлж, улсын хяналтад авсан анхны үзүүлэлтүүдтэй харьцуулан газрын төлөв байдалд хийсэн чанарын дүгнэлтийг /4.1.8/; 
 -“бэлчээр” гэж мал, амьтан бэлчээх зориулалттай байгалийн болон таримал ургамлын нөмрөг бүхий хөдөө аж ахуйн ангилалд хамааруулсан газрыг /4.1.9/;
 -“отрын нөөц бэлчээр” гэж байгаль, цаг агаарын аюулт үзэгдлийн үед болон нүүдэллэн оторлож ашиглах зориулалтаар эрх бүхий төрийн байгууллагаас тусгайлан тогтоож нөөцөлсөн газрыг /4.1.10/;
-“бэлчээр ашиглагч” гэж бэлчээр ашиглалтын гэрээ байгуулсанмалчин өрх, мал бүхий этгээд болон малчдын бүлэг, түүний гишүүнчлэлд хамаарах малчин өрх,эрчимжсэн мал аж ахуй эрхлэгчийг /4.1.11/ бүхий этгээдийг;
-“бэлчээрийн даац” гэж экологийн тэнцвэрт байдалд сөрөг нөлөө учруулахгүйгээр тодорхой хугацаанд бэлчээх боломжтой мал, амьтны тоогоор илэрхийлэгдэх бэлчээрийн газрын нэгж талбарын чадавхийг/4.1.12/
 -“дамжин өнгөрөх бэлчээр” гэж мал оторлох, нүүдэллэх, мал, мах бэлтгэлийн зорилгоор туувар хийхэд зориулсан зурвас бэлчээрийг /4.1.13/;
-“малчдын бүлэг” гэж  Иргэний хуулийн 481.1-д заасны дагуу зохион байгуулалтад орсон, бэлчээрийн газрын нэгж талбарыг хамтран ашиглахаар харилцан тохиролцсон дундаа нэг бэлчээртэй малчин өрхүүдийн хамтын зохион байгуулалтын нэгдлийг /4.1.14/ гэж тодорхойлсон нь бусад хүчин төгөлдөр мөрдөж байгаа хууль тогтоомжинд ашигласан нэр томьёонд нийцэж байна.  

	Хуулийн төслийн зүйл, заалт нь тухайн хуулийн төсөл болон бусад хуулийн заалттай нийцэж байгаа эсэх
	Хуулийн төслийн зүйл, заалт нь тухайн хуулийн төсөл болон бусад хуулийн заалттай нийцэж байна.

	Хуулийн төслийн зүйл заалт нь тухайн хуулийн төслийн болон бусад хуулийн заалттай давхардсан эсэх
	Хуулийн төслийн зүйл заалт нь тухайн хуулийн төслийн болон бусад хуулийн заалттай давхардсан зүйл тогтоогдоогүй.

	Хуулийн төслийг хэрэгжүүлэх этгээдийг тодорхой тусгасан эсэх
	Хуулийн төслийг хэрэгжүүлэх этгээдийг тодорхой тусгасан байна.

	Хуулийн төсөлд байх шаардлагатай зохицуулалтыг орхигдуулсан эсэх
	Хуулийн төсөлд байх шаардлагатай зохицуулалтыг орхигдуулсан зүйл тогтоогдоогүй

	Хуулийн төсөлд Төрийн байгууллагын гүйцэтгэх чиг үүргийг давхардуулан тусгасан эсэх 
	Хуулийн төсөлд Төрийн байгууллагын гүйцэтгэх чиг үүргийг давхардуулан тусгасан зүйл тогтоогдоогүй.

	Татварын хуулиас бусад хуулийн төсөлд албан татвар, төлбөр хураамж тогтоосон эсэх
	Хуулийн төсөлд албан татвар, төлбөр хураамж тогтоосон тухай ямар нэгэн зүйл заалт тусгаагүй байна.

	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгаж байгаа эсэх
	Хуулийн төсөлд тусгай зөвшөөрөлтэй холбоотой зохицуулалтын талаар тусгагдаагүй байна. 

	Хуулийн төслийн зүйл, заалт нь жендерийн эрх тэгш байдлыг хангасан эсэх
	Хуулийн төсөлд жендерийн эрх тэгш байдал хөндөгдөөгүй.

	Шударга бус өрсөлдөөнийг бий болгоход чиглэгдсэн заалт тусгагдсан эсэх
	Шударга бус өрсөлдөөнийг бий болгоход чиглэгдсэн заалт тусгагдаагүй. 

	Хуулийн төсөлд авилга, хүнд суртлыг бий болгоход чиглэсэн заалт тусгагдсан эсэх
	Хуулийн төсөлд авилга, хүнд суртлыг бий болгоход чиглэсэн заалт тусгагдаагүй.

	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх.
	Хуулийн төслийн 114 дүгээр зүйлийн                  114.1-т “Энэ хуулийг зөрчсөн албан тушаалтны үйлдэл, эс үйлдэл нь гэмт хэргийн шинжгүй бол Зөрчлийн хууль, Төрийн албаны тухай хуульд заасан хариуцлага хүлээлгэнэ”, 114.2-т “Энэ хуулийг зөрчсөн иргэн, аж ахуйн нэгж, байгууллагад Эрүүгийн хууль, эсхүл Зөрчлийн тухай хуульд заасан хариуцлага хүлээлгэнэ.” гэж тусгасан. Уг заалттай холбоотой ямар нэгэн тодорхойгүй зүйл тогтоогдоогүй.



ТАВ.ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ

5.1.Дүгнэлт, зөвлөмж

Хуулийн төслийн үр нөлөөг үнэлэхдээ шалгуур үзүүлэлт бүрээр дараах байдлаар үнэлж дүгнэлээ. Энэхүү хуулийн төсөлд Хууль тогтоомжийн хэрэгцээ, шаардлагыг урьдчилан тандан судлах аргачлалын дагуу холбогдох судалгаа хийгдсэн тул энэхүү судалгааны дүгнэлт, хуулийн төслийн үзэл баримтлалд нийцүүлэн хуулийн төслийг боловсруулсан байна. 

Зорилгод хүрэх байдал шалгуур үзүүлэлтийн хүрээнд:

Хуулийн төслийн зорилго, үзэл баримтлалаас дөрвөн төрлийн зорилгыг тодорхойлж, эдгээр зорилгод хуулийн төслийн зүйл заалт хэрхэн нийцэж байгаад үнэлгээ хийсэн. Үнэлгээний дагуу хуулийн төслийн зорилго нь төслийг боловсруулах болсон хэрэгцээ шаардлага, үндэслэлүүдтэй нийцэж байгаа болон үзэл баримтлалаар тодорхойлсон зорилгыг бүрэн илэрхийлж чадсан гэж үзэж байна. 

Газрын ерөнхий хуулийн шинэчилсэн найруулгын төслийн зорилт нь Монгол Улсын нийт газар нутгийг зохистой төлөвлөх, өмчлүүлэх, эзэмшүүлэх, ашиглуулах, газрын кадастрт бүртгэх, хяналт тавих, хамгаалах, нөхөн сэргээхтэй холбоотой нийтлэг харилцааг зохицуулахыг зорьсон бөгөөд уг зорилгын талаарх суурь зохицуулалтуудыг хуулийн төслийн 5 дугаар зүйлийн 5.1.4, 5.1.5, 5.1.6, 5.1.9 дэх хэсэг, 20 дугаар зүйлийн 20.1.1, 20.1.4,                    20.2.1-20.2.10 дахь заалт, 52 дугаар зүйлийн 52.1-52.9 дэх хэсэг, 53 дугаар зүйлийн                          53.1-53.6 дахь хэсэг, 56 дугаар зүйлийн  56.1.1-56.1.6, 56.2.1-56.2.13 дахь заалт, 61 дүгээр зүйлийн 61.1.1-61.1.9, 63 дугаар зүйлийн 63.1, 63.2, 83 дугаар зүйлийн 83.1.1-83.1.9, 83.3 дахь хэсэг, 96 дугаар зүйлийн 96.1.1-96.1.4, 96.2 дахь хэсэг, 113 дугаар зүйлийн 113.1 дэх хэсэгт тус тус тусгаж өгсөн нь хуулийн төслийн зорилгод нийцсэн, зорилгодоо хүрэх байдал нь эерэг байна.	Comment by TUNGALAG: ХЗДХ яамны саналаар оруулав	Comment by TUNGALAG: ХЗДХ яамны санал


Ойлгомжтой байдал шалгуур үзүүлэлтийн хүрээнд:

Хуулийн төслийн ойлгомжтой байдлыг Хууль тогтоомжийн тухай хуулийн 29 дүгээр зүйлд заасан хуулийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлага хангасан эсэх, мөн Хууль тогтоомжийн төсөл боловсруулах аргачлалыг баримталсан эсэхийг судалсан.

Хүлээн зөвшөөрөгдөх байдал шалгуур үзүүлэлтийн хүрээнд:

Төрийн байгууллагаас иргэн, хуулийн этгээдэд мэдээлэл өгөхдөө холбогдох хуулийг дагаж мөрддөг. Мэдээллийн ил тод байдал ба мэдээлэл авах эрхийн тухай хуулийн 5 дугаар зүйлийн 5.1-т мэдээллийг ил тод байдал ба мэдээлэл авах эрхийг хангах үйл ажиллагаанд баримтлах зарчмын нэг болох хуулийн дагуу нууцад хамааруулснаас бусад бүх мэдээлэл нээлттэй байх гэж заасан бөгөөд хуулийн төслийн 24 дүгээр зүйлийн 24.1-д “Газрын асуудал эрхэлсэн төрийн захиргааны байгууллага улсын хэмжээнд “Газрын нэгдмэл сангийн удирдлагын нэгдсэн цахим систем /цаашид “газрын удирдлагын цахим систем” гэх/-ийг ажиллуулна.”, 24.7-д “Газрын удирдлагын цахим систем нь байгаль орчны мэдээллийн сан, улсын бүртгэлийн мэдээллийн сан, геологи, уул уурхай, эрдэс баялагийн мэдээллийн сан болон төрийн мэдээллийн бусад сантай мэдээлэл солилцох боломжтой байх бөгөөд төрийн цахим мэдээллийн сан хариуцсан байгууллагад дундын мэдээллийн сан үүсгэн ажиллуулна.”, 24.8-д “Газрын удирдлагын цахим систем нь дундын мэдээллийн сангаар дамжуулан  Уулсын бүртгэлийн асуудал эрхэлсэн төрийн захиргааны байгууллагатай эд хөрөнгийн эрхийн бүртгэлийн, татварын асуудал эрхэлсэн төрийн захиргааны байгуулллагатай газрын үнэлгээ, татвар, төлбөрийн, байгаль орчны асуудал эрхэлсэн төрийн захиргааны төв байгууллагатай тусгай хамгаалалттай газар нутагт газар ашиглуулахбайгалийн нөөцийн мэдээллийн, ашигт малтмалын асуудал эрхэлсэн байгууллагатай ашигт малтмалын лиценз тусгай зөвшөөрөлтэй холбоотой асуудлааролгох чиглэлээр өдөр тутам мэдээлэл солилцох үйл ажиллагааг хангаж ажиллана.”,  24.9-д “Энэ хуулийн 24.1-д заасан цахим системийн үйл ажиллагаа болон мэдээлэл нь улсын хэмжээнд нэгдсэн, олон нийтэд нээлттэй, ил тод байна.”, 86 дугаар зүйлийн 86.1.5-д “газрын зах зээлийн үнийн мэдээллийн санг бүрдүүлэх, бүртгэл хөтлөх, олон нийтэд үнэ ханшийн мэдээллээр үйлчлэх, биржийн мэдээллийн сангаас лавлагаа олгох” гэж заасантай нийцэж байгаа нь эерэг байна.

“Харилцан уялдаа” шалгуур үзүүлэлтийн хүрээнд:

Хууль тогтоомжийн төслийн үр нөлөөг үнэлэх аргачлалд заасан асуудлыг тодорхойлох байдлаар хуулийн төслийн харилцан уялдаатай байдлыг үнэлэхэд эерэг байна.

